www.BibleForChildren.org

San Mateo 8

m




Beyonna ubisaha nna utta ttu dha'a Ihe'esi Cana ge
Galilea-ni. Niha-gaba du nan ge Jesus-ni. Biyaxigaba
Jesus-ni lenie ka benne rudhetinieha tse'eke dha'aha.




Tti chi bebisi vinuha, nianna ra nan geeha bie: —Birua
vinu tee. Nan geeha nna rabie ka nu se'e gwexxua ya
kwe'eha: —jGwaluni iyaba nu innabi!




Jesus-ni nna rabie ka nu se'e gwexxua ya
kwe'eha: —Gwalodisa ka re'e-na inda. Ka
nuha nna bodisa tibakana ka re'eha inda,
nianna tti ra Jesus-ni kana: —Nnanna nna
gwalika'a latti nuna nna gwatagwe benne

bananie dha'a-ni. Nianna denkana nuha @
@ nna begwekana benneha. =

Benne bananie dha'aha, kumu labi yue gaxa
gwaxxikana vinuha, sunruba ka nu se'e gwexxua ya
Kkwe'eha yukana, kumu de
akana gwattekana indaha,
axkala tti bennixxie inda
chi beyaka vinuha,
nianna tti uxie nubiyu
rutsa nanihanna ree

na: ...




... —lyaba ka nu runi ttu dha'a, lade'axa ruga'akana
vinu tseru nna iki deliba ganna chi u'uya xxatta ka
benne yu'u dha'aha nuha,
la'anialiba nna chi
ruga'akana vinu nu labi
tte anka tse. Lu nna
nnannaliba ruga'alu

vinu tseru-ni.




Nuni sisi'a tte milagru ben Jesus-ni Ihe'esi Cana ge
Galilea. Len nu benieha bele'ebie TN

nu xxeni ra lebie. Ka benne
rudhetinieha nna
ugia leke gebie.




Jesus-ni diabie bisine lisi Pedro-ni. Tti chi bisine niha
nna gwaxxake nan ge nuila geniha teba
benneha yu'e xilhaa.




Nianna tti utane kwe'e na benneha nna beria tteba
xilhaha lati benneha nna ugwadha ttebe,
benie nu uto Jesus-ni.




Atti chi ugwadi tatubisa-na lo'eyya-na, tti chi daa ratti
loha, la'ania nna iyaba ka benne yu'u isagwe latike |Ihe

ka benne yu'u latike T

espiritu xxegwi

uchekana ke ata du

Jesus-ni. Nianna ituba

yiesiha bitupa ro'o — P 7

q
o DA
S

yo'o ata dueha.

Jesus-ni nna beyonie ixeba ka benne rani yu'u latike
lya looba isagwe |he bebeabie ixeba ka espiritu xxegwi

yu'u lati ka benne lhe. Labi begwelhe inne ka espirituha
Kumu yubakana nu anke.

Aniha uka nna iya xeaba ka benne raka leke sattanke
lati Jesus-ni, kumu de ra tsitsi lebie nna gwa ridaabe
reyonie iyabake.

Nianna tti bisin ttapa ka benne biyu nujake ttu benne
daa yatti latie ata dueha.

Ttaka kumu de tupa xxatta gala "‘. V/’/
benne ro'o yo'oha, laxkala bi uka ..

ga'ake len benne raniha kini .‘
isinke ata du Jesus-ni. .‘




N
Nianna tti ugwapike iki yo'oha nna .i.
utuake ttu chupa ka texa ki udo belea ...

ttu Ihixxaba ata dueha. ‘
Aniha-ruba kini uka .‘
ulhidake benne raniha .~~.

xue lo ttu breta. \

Tti bilani Jesus-ni gwa riaba le ka benneha deki
gwadaabe eyonie benne
daa yatti latieha, nianna

tti ree benneha: —Xi'ini to
Kia, nnanna chiba

bixu elha xen lasi

ge ka tulha gelu-na.
—Lu rulisaa. Beyadha
nna bodaxxu nu
xualu loin-na

nna beyya lisilu.




Nianna ugwapi tteba Jesus-ni lo barcuha nna aniha-ba
danalha ka benne rudhetinieha nna

biriake diake. Lo indatooha-ba

diake, ttiruba chi biria ttu iyya

be idi, nna bedhu liina lo

Indatooha, axtaba iki

barcuha ratsu'u indaha. W
Ttaka Jesus-ni nna \»" A .ﬁ
teba benneha te'adhie. =7 ..,w “




Labie nna bekabie geke, ree: —Aalexa benne abittu ria
tsitsi leni, ¢ beaka rasi xxattinle”? Nianna tti ugwadhe

nna bedhaka dise beha lhe indatooha Ihe, nianna siiba
beyaka lo indatooha. Ka benneha nna bebanabakanie,
ra luesike: —; NU anka benne-ni éé;;;;)
nna axtaba be-ni lhe W

indatoo-ni lhe NN
rudokana tisa gebie? N//




'Kumu de yalha ukani Tata Do Yebaha ge
ka benne se'e yiesi lo yu-ni, de nuha nna
udhelhe neti benne ankaa Xi'in ttu tubiru
geeha, kini anachu iyaba ka benne
tsia leke neti nna abittu tsia
nnittike, sinuki satiaba
aka benke arloe.

Romanos 3:23
kumu iyabari'i ruinri'i tulha, de nuha nna labi ralhari'i edi
baari'i xiani ge Tata Do Yebaha.

Romanos 6:23 .

Kumu tulha ruinri'i-na, elhuttiba rigila nuna geri'i. Ttaka '

Tata Do Yebaha runie kini aka ben ri'i ttu dia lii arloe de chi

babari'i len Jesucristu benne anke Xxanari'iha. Nuni nu tse
reda lebie kwentaba rutebie geri'i.

Hebreos 9:27 —

Anagaba, attigabari'i ka benne se'eri'i yiesi lo yu-ni, chiba

ga'anna deki suna ttu libeba gattiri'i nna iki de nuha nna tti
uin Tata Do Yebaha elhuxtisi geri'i,




Efesios 2:8,9 —

Kumu lebi'i, de bedaba le Tata Do Yebaha nna gwa —

bodilabie le. Bodilabie le de ugia lele gebie, laa kwinaga [

lebi'i benle ttu bixa ki Ihaale. jKo'o! Tata Do Yebaha —

kwentaba bodilabie le. Laa de ruingari'i bixa ttu nu tse nna

rodilabie ri'i. jKo'o! Sinuki de redaba lebie nna rodilabie ri'i.
Aniha kini abittu tse'eri'i innari'i deki de ruin tsebari'i nna

gwa rodilabie ri'l.

Romanos 10:9,10
Kumu ganna lu innelu innalu deki Jesus-ni anke Xxanalu
lhe ganna itu iki itu lelu tsia lelu deki Tata Do Yebaha _
belhidha benbie benneha lo elhuttiha, la'ania nna godilabe |—
lu. Kumu len lastori'i tsia leri'e kini abitturu yua ujari'i ge nu
ruinri'i nna len ro'ori'i nna kixxi‘ari'i deki ria leri'i benneha. p—
Aniha uinri'i kini odilabie ri'i.




San Juan 3:16,17
'Kumu de yalha ukani Tata Do Yebaha ge ka benne se'e
yiesi lo yu-ni, de nuha nna udhelhe neti benne ankaa Xi'in | —
ttu tubiru geeha, kini anachu iyaba ka benne tsia leke neti  |—
nna abittu tsia nnittike, sinuki satiaba aka benke arloe. —
Kumu Tata Do Yebaha laa udhelhage neti benne ankaa |—
Xi'inie, laa udhelhage neti yiesi lo yu-ni kini ukinnia ka —
benne, sinuki udhelhalee neti kini odilaya ke. '

1 San Juan 5:11-13
Tisa-ni nuni utixxi'e, delaba utixxi'e unie ki aka benri'i ttu |_
dia lii nna elha nabani gatta geri'iha, Xi'inieha-ba utebie | —
nuha geri'i. Ganna ri'i du lenri'i Xi'in Tata Do Yebaha, |
la'ania nna gwa teeba elha nabani geri'i ttu dia lii nna —
ganna ri'i abiba du lenri'i Xi'in Tata Do Yebaha, la'ania nna |—
labi gatta elha nabani geri'i ttu dia lii. lya nuni benia lo
yetsi-ni nna ridhelhaa na gele, lebi'i ka benne chiria lele ge [
Xi'in Tata Do Yebaha, kini anachu nna yule deki

gwa tee elha nabani gele ttu dia lii.

